
Sa trattalia, un piatto tipico sardo

Salude in arretirada: creschet su pesu de su privadu e s’ ispesa a carrigu de sos
tzitadinos

Su sistema sanitariu pubbricu sighit a pérdere positziones, lassande logos
semper prus mannos a sas istrutturas privadas, chi in logos diferentes -
comente sa riabilitatzione - sunt giai divennidas sa parte importante de
s'amparu assistenziale. Mentres sa parte privada cunfirmat sa presentzia sua,
creschet in parallelu su costu de sas curas pro sos tzitadinos e creschet sa parte
de chie renuntziat a sos trattamentos ca no podet poderare sas ispesas.

Est sa frigura de una privadizatzione a pagu a pagu e silentziosa cunfirmada dae
s'analisi de sa Fundatzione Gimbe, chi mustrat comente sa salude publica siat
perdinde capatzidade de risposta e universalidade. In Sardigna, segundu sos
urtimos datos de sa Ragioneria Generale de s'Istadu po su 2023, sa parte de
ispesas pubbricas destinadas a sas istruturas privadas cunvenzionadas si firmat
a su 13,2%, unu balore pius bassu de sa media natzionalema chi in donzi casu
cunfirmat una tendéntzia importante.

Su disvariu intre su chi su servitziu sanitariu pubbricu resurtat a garantire e su
chi benit delegadu a su privadu si refletet in deretu subra de sas familias. Intre
su 2016 e su 2023, s'ispesa agguantada dae sos tzitadinos pro si bortare a
istruturas sanitarias privadas est creschida de su 137%, passende dae pagu
prus de 3 miliardos a prus de 7,2 miliardos de euros. Unu accreschimentu chi
non pertoccat solu prestatziones ispetzialisticas, ma fintzas servitzios
netzessarios chi giai non sunt prus a disponimentu in tempus zustu in su
sistema pubbricu.

Sa cunsighéntzia est de una natzione in ube s'atzessu a sas curas divenit
semper prus diffitzile. Listas de isettu longas, mancantzias de personale e
imbestimentos chi non bastant addescant unu assentu in ube chie si lu podet
permittere si bortat a su privadu, mentres ateros renuntziant a esames, bisitas
o terapias de fundamentu.

Unu cuadru chi torrat a ghettare sa dibatta subra de sa netzessidade de
afortigare su servitziu pubbricu, garantinde cabidas, prozettazione e
capatzidade organizativa.

Il viaggio nel tempo di una antica

Sa titulare de su Tribagliu ispetada in
Portovesme

Adddbahdihali-

Sa bisita est prevedida pro su sero de chenabura e est, pro
sos tribagliadores, unu mamentu detzisivu a pustis de dies de
protesta e de preoccupatzione creschente pro su destinu de
su situ produtivu.

Sa titulare de su Tribagliu ispetada in Portovesme: sos tribagladores torrant a
ponnere s'attentzione subra de su tempus benidore de sa fravica.

Sa responsabile natzionale de su Tribagliu at cunfirmadu sa presentzia sua in sa

sos tribagliadores de s'approntu de Portovesme. Sa bisita est prevedida pro su
sero de chenabura e est, pro sos tribagliadores, unu mamentu detzisivu a
pustis de dies de protesta e de preoccupatzione creschente pro su destinu de
su situ produtivu.

Sa mobilitatzione, mandada a in antis dae deghe dies in una bardiada
permanente in unu de sos silos de sa zura industriale, naschet dae s'intzertesa
funguda chi s'est creada in sos urtimos meses. S'atonzu at difatis sinzadu unu
puntu criticu, cun sa cumunicatzione de sa mancantzia de sos fundos
netzessarios pro garantire su manténnimentu de sa fravica in cunditziones
aggualadas a una torrada cumintzande dae su tempus benidore.

Pro annos custas resursas ant permitidu de preservare sa fravica, in s'isetu de
s'arribu de su metanu e de faghere partire sa produtzione, disizzu chi no s'est
ancora realitzadu. Sa situatzione at ispintu sos tribagliadores a un‘atzione de
protesta urtima, chi tenet s'intentu de torrare a attirare s'atentzione de sas
istitutziones natzionales. In custas dies no est mancadu s'azzudu de sas
organizatziones sindacales, chi a livellu regionale ant creffidu espressare
acostamentu e torrare a arrebronare sa netzessidade de un’interventu politicu
lestru e cuncretu. Sa bardiada, rapresentat sa tensione chi arrugat s'iscrocca,
est divennida unu logu de cunfrontu e de pressione tales chi sa contierra non
siat innorada.

Sa bisita de sa rapresentante guvernativa est acollida comente unu passazu de
fundamentu. Sos tribagliadores isperant de otteénnere accraramentu subra de
s'afficcu de sa fravica e subra de s'impignu de su guvernu po che bogare sos
problemas de sas regulas chi impedint una solutzione chi duret in su tempus.

